
				এই পাতাটির মুদ্রণ সংশোধন করা প্রয়োজন। 
৪৭৮ মহাত্মা রাজা রামমোহন রায়ের জীবনচরিত
তাহার দুই জন হিন্দু ভৃত্যও ব্ৰিষ্টলে আসিয়াছিলেন । র্তাহার পালিত পুত্র রাজারাম তাহার পূর্বেই ষ্টেপলটন গ্রোভে আসিয়া পৌছিয়াছিল ।
কুমারী কাসেলের বিষয় আমরা পূর্বে কিছু বলিয়াছি। এক্ষণে তাহার পরিচয় সম্বন্ধে আরও কিছু বলিব । শ্ৰীযুক্ত মাইকেল কাসেল ব্ৰিষ্টল নগরের একজন অত্যন্ত শ্ৰদ্ধেয় চরিত্র বণিক ছিলেন। তিনি ডাক্তার কাপেণ্টারের উপাসকমণ্ডলীর একজন সভ্য ছিলেন । তাহার মৃত্যুর অল্পদিন পরেই তাহার স্ত্রীর মৃত্যু হইল। তখন ডাক্তার কাপেণ্টাবের উপরে তাহদের একমাত্র সন্তান কুমারী কাসেলের তত্ত্বাবধানের ভার পড়িল ।
রামমোহন রায় লণ্ডন হইতে ব্রিষ্টলে আসিয়া তৃপ্তিলাভ করিলেন । লণ্ডনের গোলমাল ও ব্যস্ততার মধ্য হইতে আসিয়া, ব্ৰিষ্টলের শান্তভাব তাহার পক্ষে বিশেষ তৃপ্তিকর হইল। তিনি প্ৰায় প্রতিদিন ষ্টে পলটন গ্রোভ ভবনে অথবা ডাক্তার কাপেণ্টারের ভবনে তাহার সহিত কথোপকথন করিতেন । ডাক্তার কাপেণ্টার রামমোহন বায়কে যতই দেখিতে লাগিলেন, ও তাহার সহিত ঘনিষ্ঠতা যতই বৃদ্ধি হইতে লাগিল, ততই তাহাব প্রতি তাহার প্রীতি-ভক্তি বৃদ্ধি হইতে লাগিল। যে উপাসনালয়ে ডাক্তার কাপেণ্টার আচাৰ্য্যের কাৰ্য্য করিতেন, বাজা রামমোহন রায় তথায় দুই রবিবার উপস্থিত হইয়া, উপাসনায় যোগ দিয়াছিলেন। তৃতীয় রবিবারে ডাক্তার কাপেণ্টারের সহযোগী রেভেরেণ্ড আর বিসাপ্ল্যাণ্ড ডাক্তার কাপেণ্টারের প্রতিনিধিস্বরূপ উপাসনালয়েব কাৰ্য্য নির্বাহ করিয়াছিলেন। তিনি ম্যাঞ্চেষ্টারের নূতন কলেজেব জন্য উপাসকমণ্ডলীর নিকট সাহায্য প্রার্থনা কবেন । পরে কোন সময়ে রামমোহন রায় র্তাহাকে বলিয়া পাঠাইয়াছিলেন যে, তিনি তঁাতার সহিত কোন সময়ে

